
	GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN

BYBELKUNDE HG   

TYD: 3 uur     

PUNTE:  400

	INSTRUKSIES:

· Beantwoord slegs VYF vrae.  Afdeling A is VERPLIGTEND.  Al die onderafdelings van hierdie vraag moet beantwoord word.

· U moet ŉ bykomende TWEE vrae uit Afdeling B en TWEE vrae uit Afdeling C beantwoord, asook al die onderafdelings van die vrae wat u gekies het.

· Die lengte van u antwoorde moet ooreenstem met die punte wat aan die vrae toegeken word.
	


	AFDELING A

VERPLIGTEND
	


	VRAAG 1

KORTVRAE

Vraag 1.1 tot 1.17 in Afdeling A is kortvrae.  Skryf slegs elke vraagnommer (insluitende die onderafdelings) in u antwoordboek neer en u antwoord langs die nommer.
	


	1.1 Dui aan of die volgende stellings WAAR of ONWAAR is.

1.1.1 Die Evangelie volgens Markus is die mees realistiese evangelie.

1.1.2 Matteus dring nie daarop aan dat Jesus ons Koning is nie.
	2x2=(4)


	1.2 Gee die betekenis van die volgende woorde in een sin.
1.2.1 Apokalips

1.2.2 Parakleet

1.2.3 Koinonia

1.2.4 Eklessia
	(8)


	1.3 Identifiseer die volgende persone.

1.3.1 Hy was ook bekend as Levi en was ’n tollenaar voordat hy ’n dissipel van Jesus geword het.

1.3.2 Hy het Jesus in die nag besoek en Hom uitgevra oor die wedergeboorte.
	(2)

(2)


	1.4 Elk van die volgende verse illustreer ’n spesifieke karaktereienskap van een van die Evangelies.  Identifiseer die Evangelie en die karaktereienskap in elke geval.

1.4.1 “Petrus antwoord, ‘U is die Messias’.  Toe beveel Jesus hulle, ‘Moet niemand hiervan vertel nie’.”

1.4.2 “Ek het julle lief soos die Vader my lief het; bly in my.”

1.4.3 “Dit het Hy alles gedoen sodat dit wat die profete gesê het, waar sou kom.”

1.4.4 “Wanneer Ek met hulle praat, sal ek hulle dinge vertel wat onbekend was vanaf die skepping van die wêreld.”
	(2)

(2)

(2)

(2)


	1.5
Verduidelik waarom alle gelowiges afstammelinge van Abraham genoem kan word.
	(4)


	1.6
Skryf die name van die gemeentes neer aan wie die volgende woorde in die Boek van Openbaring gerig is.

1.6.1 “Ek weet alles wat julle gedoen het.  Ek ken julle onvermoeide arbeid en julle volharding.  Julle kan slegte mense nie verdra nie.”

1.6.2 “Ek weet alles wat julle doen.  Ek weet dat julle die naam het dat julle lewe, en tog is julle dood.”
	(2)

(2)


	1.7 Noem DRIE maniere waarop God Homself aan mense openbaar.

1.8 Waarop baseer Christene hulle geloof?
	(6)

(2)


	1.9
Definieer elk van die volgende terme in EEN sin:

1.9.1 Eskatologie

1.9.2 Kuriake

1.9.3 Parousia
	(6)


	1.10
Skryf die doksologie van die Onse Vader-gebed neer.

1.11
Noem die pastorale briewe van Paulus.

1.12 Wat simboliseer die nommer sewe in Openbaring 1 – 3?

1.13 Waar het Johannes die boek Openbaring geskryf?

1.14 Noem TWEE redes waarom die werk van die Heilige Gees so belangrik is in die lewe van ’n Christen.

1.15 Met watter TWEE gebooie het Jesus die Wet opgesom?

1.16 Watter invloed behoort Christene op die wêreld te hê volgens die Bergpredikasie?  Noem TWEE voorbeelde.

1.17 Waarom moet ’n gelowige bid?

1.18 Op watter TWEE voorwaardes vergewe God sonde?

1.19 Hoe kan gelowiges hulle behoeftes aan God bekend maak?
	(2)

(6)

(2)

(2)

(4)

(4)

(4)

(4)

(4)

(2)

[80]


	TOTAAL VIR AFDELING A:
	[80]


	AFDELING B

INLEIDING TOT DIE NUWE TESTAMENT
	


	Beantwoord TWEE vrae uit hierdie afdeling. Beantwoord Al die onderafdelings van die vrae wat u gekies het.
	


	VRAAG 2

2.1
Lees die onderstaande artikel uit The Star, Februarie 2001, en beantwoord die vraag wat daarop volg.
	


	Belastinggaarder beplan veldtog om 

belastingontduikers hok te slaan

Die Suid-Afrikaanse belastinggaarder (SARS) 

se kommissaris, Parvin Gordhan, het toestemming gegee vir ’n massiewe aksie teen belastingontduiking waarvan mense uit alle vlakke van die samelewing, asook besighede (groot en klein) die teiken sal wees.
	


	Aan die hand van voorbeelde uit die Evangelies van Matteus en Lukas, verduidelik wat ons houding ten opsigte van die betaling van belasting behoort te wees.
	(6)


	2.2 Wanneer die Sinoptiese Evangelies met die Evangelie volgens Johannes vergelyk word, word dit duidelik dat dit in kronologie, inhoud en samestelling verskil.

2.2.1 Bespreek hierdie verskille.

2.2.2 Verduidelik waarom Johannes van die ander Evangelies verskil.
	(24)

(10)


	2.3 Skryf aantekeninge oor die menslike portret wat Markus van Jesus weergee.

2.4 Bespreek die outeurskap van die algemene brief van Jakobus.
	(10)

(30)

[80]


	VRAAG 3

3.1
Die volgende versgedeeltes is geneem uit die Evangelie volgens Johannes.  Verduidelik hoe elk van hulle lig op die outeurskap van hierdie spesifieke evangelie werp.
	



	3.1.1 12:16  “Sy dissipels het dit toe nie verstaan nie; maar na Sy opstanding, het hulle alles onthou wat Hom aangedoen is, en aangaande Hom geskryf is.”

3.1.2 12:21  “Hulle het na Filippus (wat van Betsaida in Galilea afkomstig was), gegaan en vir hom gevra: ‘Meneer, ons wil graag Jesus ontmoet’.”
	(20)


	3.2
Interne bewyse is gevind in die brief aan die Filippense dat dit ’n gevangenisbrief is.  Verduidelik hierdie stelling.
	(10)


	3.3
In die brief aan die Filippense raak Paulus verskillende sake aan.  Identifiseer die sake in die volgende versgedeeltes hieronder en skryf aantekeninge oor elkeen.

3.3.1
1:12  “Ek wil hê julle moet weet, broers, dat wat my oorgekom het, juis die verkondiging van die evangelie bevorder het.”

3.3.2
4:2 – 3  “Ek vermaan Euodia en ek vermaan vir Sintige om eengesind te wees in die Here.  Ja, ek vra jou ook, getroue medewerker, wees hierdie vroue behulpsaam.  Hulle het saam met my die stryd gevoer in diens van die Evangelie.”
	(10)

(10)


	3.4 Lukas dui aan dat God se liefde almal insluit, ook die samelewing se uitgeworpenes.
	


	3.4.1 Watter troos hou dit in vir die uitgeworpenes in die samelewing?

3.4.2 Verduidelik kortliks hoe Christene se houding teenoor Vigslyers vandag behoort te wees.
	(10) 

(6)


	3.5
Beskryf die wyse waarop Matteus die onderrig van Jesus en die ander gebeurtenisse in sy Evangelie uiteensit.
	(14)

	
	[80]


	VRAAG 4

4.1 Bespreek kortliks die hooftemas van Paulus se brief aan die Galasiërs.

4.2 Epafroditus was ’n belangrike persoon in die gemeente van Filippi.  Bespreek watter rol hy in Paulus se lewe gespeel het asook Paulus se houding teenoor hom.
	(14)

(20)


	4.3
Lees die onderstaande advertensie uit Today, Augustus 1998 en beantwoord die vrae wat daarop volg.
	


	ONTBLOOT!!! 

Die geheime wêreld van 

Dwaalleringe
Het u ’n famielielid, vriend of kennis wat 

vasgevang is in ’n dwaalleergroep? / dwaalleringe
Is uself dalk vasgevang en weet nie hoe

om vry te kom nie?  Kom luister na bevryde
lede van die okkulte.  Word toegerus deur kenners.

NAWEEKKAMP

14 – 16 Augustus ’98
	


	4.3.1 Wat word bedoel met dwaalleringe?

4.3.2 Watter TWEE dwaalleergroepe was veral gewild in die Nuwe Testamentiese tyd?

4.3.3 Bespreek kortliks die leerstellings van EEN van die groepe wat u in 

Vraag 4.3.2 genoem het.
	(2)

(4)

(20)


	4.4
Wat leer Petrus gelowiges in verband met die Dag van die Here in sy tweede brief?
	(20)

[80]


	VRAAG 5

5.1 Bewys met behulp van geskikte voorbeelde, dat die brief van Openbaring ’n profeties-apokaliptiese boek is.

5.2 In Openbaring 1 verskyn ’n visioen van die opgestane Christus aan die apostel Johannes.  Hierdie visioen is ryk aan simbole wat verduideliking nodig het.  Kies VYF voorwerpe uit die visioen soos bv. kledingstukke, kleure, getalle, ens. en gee ’n kort verduideliking van hul betekenis.
	(40)

(20)


	5.3 Die visioen in Openbaring 1 toon dat Christus die Soewereine Heerser is wat terug gaan keer om die kerk en die wêreld te oordeel.  Bespreek die gevolge en troos van Christus se soewereiniteit in Sy Kerk.

	(20)

[80]


	TOTAAL VIR AFDELING B:
	[160]


	AFDELING C

DIE BYBELSE GRONDSLAG VIR DIE CHRISTELIKE GELOOF EN LEWE
	


	Beantwoord TWEE vrae uit hierdie afdeling. Beantwoord al die onderafdelings van die vrae wat u gekies het.
	


	VRAAG 6

6.1 Maak ’n kort opsomming oor die uitwerking wat die Bybel op ’n Christen se lewe behoort te hê.

6.2 Verduidelik wat die konsep God die Vader vir gelowiges beteken en waarom gelowiges kinders van God genoem kan word.

6.3 Bespreek God se verhouding met Sy skepping.

6.4 Verduidelik hoe Christus verhoog is deur Sy opstanding uit die dood.
	(20)

(20)

(20)

(20)

[80]


	VRAAG 7

7.1 Die Heilige Gees is ’n Goddelike Persoon.  Bespreek die Goddelike eienskappe van die Heilige Gees.

7.2 Verduidelik kortliks hoe die Heilige Gees mense bereik deur openbare aanbidding.

7.3 Skryf aantekeninge oor die taak en roeping van die Kerk op aarde.

7.4 Verduidelik hoe Christus met behulp van die Bergpredikasie die Tien Gebooie in perspektief stel.
	(10)

(10)

(10)

(30)


	7.5 Brei kortliks uit oor hoe Jesus, die Seun van God, verneder is in Sy:

7.5.1 Geboorte

7.5.2 Lyding onder Pontius Pilatus
7.5.3 Kruisiging

7.5.4 Sterwe en Godverlatenheid

7.5.5 Begrafnis


	5x4=(20)

[80]


	VRAAG 8

8.1
Bespreek die agtste gebod Jy mag nie steel nie in ’n Bybelse konteks en wys daarop hoe gehoorsaamheid aan hierdie gebod kan bydrae tot die bekamping (bestryding) van misdaad in Suid-Afrika.
	(40)


	8.2 Bespreek die volgende bedes van die Onse Vader-gebed
8.2.1
Laat U naam geheilig word

8.2.2 Laat U koninkryk kom
	(10)

(10)


	8.3
’n Gelowige moet bid in die naam van God en volgens Sy wil.  Bespreek hierdie stelling.
	(20)

[80]


	VRAAG 9

9.1
Lees die volgende artikel uit The Star, Feb 2001 en beantwoord die vrae wat daarop volg:
	


	Fotograaf red verdagte van halssnoermoord 

’n Negentienjarige is gered van nog ’n massa-aanval nadat die massa hom van gewapende roof beskuldig het.  Vryskutfotograaf, Eddie Kambule, wat op ’n dramatiese wyse tot die redding gekom het van Kinos Hlatshwayo, vertel dat die massa gedreig het om ’n halssnoermoord te pleeg.  Die gemeenskap het ongeduldig begin raak toe die polisie nie opdaag nie en het toe begin planne maak om hom aan die brand te steek.
	


	9.1.1 Al hoe meer mense volg die beginsel van die doel heilig die middel.  In ’n poging om sukses te bereik, word alle beginsels oorboord gegooi.  Bespreek hierdie twee stellings in die lig van die negende gebod.
	(30)


	9.2
Noem enige ander vorms van moord buiten die wat in Vraag 9.1.1 genoem is wat moontlik ’n debat in die hedendaagse samelewing kan uitlok.
	(10)


	9.3
Skryf aantekeninge oor die aanhef van die Onse Vader-gebed.
	(20)


	9.4
Christus het Christene losgekoop van die Wet.  Waarom moet Christene dan nog vandag die Wet onderhou?
	(20)

[80]


	TOTAAL VIR AFDELING C:
	[160]


	TOTAAL:
	400

